
Forord 
 
Systematisk skjøtsel starta på Sølendet naturreservat i 1976, og i januar 1977 kom vår første rapport om 
skjøtselen. Kvart einaste år etter dette har vi gitt ut årsrapport som summerer årleg fagleg aktivitet og 
praktisk skjøtsel i reservatet, slik denne rapporten gjer det. Våre studiar på Sølendet inkluderer grunn-
forsking hovudsakleg finansiert av eigen institusjon og forskingsråd, og nytteforsking finansiert av 
naturforvaltninga, dei siste åra av Direktoratet for naturforvaltning (Vedlegg A). 

Utmarkas slåttelandskap er gjenskapt innan store delar av Sølendet naturreservat, og området framstår i 
dag som eit referanseområde for studiar av utmarkas kulturlandskap. Metodar, forskingsresultat og 
erfaringar frå arbeidet på Sølendet blir brukt i mange samanhengar i forsking, naturforvaltning og for-
midling.  

I tillegg til langtidsseriar og overvaking har arbeidet til Anders Lyngstad hatt stort omfang i 2007. 
Lyngstad tok i 2000 hovudfag i botanikk på studiar av grasarten blåtopp på Sølendet. I 2006 starta han 
på doktorgradsstudiet med Sølendet og Tågdalen naturreservat i Surnadal som studieområde. Han vil 
fram til 2009 studere inngåande det klonale vekstmønsteret til blåtopp, duskull og breiull. Hausten 2007 
vart Nina Sletvold tilsett som postdoktorstipendiat ved Vitskapsmuseet. Ho skal fram til 2010 gjennom-
føre detaljerte studiar av populasjonsbiologien til brudespore, med Sølendet som det viktigaste studie-
området. 

Sølendet blir og brukt som studieområde av Kristine Fjordheim, i hennar doktorgradsstudium på dann-
ing og utvikling av bakkemyr. Fjordheim er doktorgradsstipendiat ved Universitetet i Bergen med A. 
Moen som medrettleiar. Den 13. juni vitja òg ansvarleg rettleiar Hilary Birks  og medrettleiar Anne 
Bjune Sølendet saman med Fjordheim, og det vart tatt tre torvsøyler (den djupaste 79 cm). 

I 2007 vart det sett opp ein automatisk vêrstasjon på Sølendet. Midlar til utstyret kom frå NTNU, og vi 
har hatt eit svært godt og omfattande samarbeid med Meteorologisk institutt (met.no). Fagfolk frå 
met.no har gjort eit godt arbeid under leiing av Ragnar Brækkan. Stasjonen er no å finne på met.no sitt 
nett (http://met.no/Meteorologi/A_male_varet/Observasjoner_fra_land/filestore/stasjonskart2007.pdf). 

I 2007 arrangerte vi to store omvisningar/ekskursjonar på Sølendet (på ”Verdens miløverndag” og på 
”open dag”) med om lag 120 deltakarar. Vi har samarbeidd godt med Tom Johansen som både er opp-
synsmann og ansvarleg for den praktiske skjøtselen. Direktoratet for naturforvaltning, Statens natur-
oppsyn, Fylkesmannen i Sør-Trøndelag og Røros kommune er sentrale i arbeidet med forvaltninga på 
Sølendet naturreservat. Skjøtsel av dei rike områda like nedanfor Sølendet skjer i samarbeid med 
grunneigar Per Hjort.  

Takk til alle som har medverka i 2007. Open dag på Sølendet hadde i 2007 svært god deltaking. Og til 
alle som er interesserte: vel møtt til open dag på Sølendet den 7. juli 2008. 
 
 
Trondheim, januar 2008 
 
 
Dag-Inge Øien Asbjørn Moen Anders Lyngstad 

1 Innleiing 
 
Denne rapporten gir eit oversyn over aktiviteten 
på Sølendet knytt mot forsking, forvaltning og 
formidling i 2007. Det er lagt ved eit oversyn 
over aktiviteten retta mot langtidsstudiar og 
overvaking (vedlegg A), som er ein kopi av vår 
rapportering av ”Prosjekt Sølendet” finansiert av 
Direktoratet for naturforvaltning (DN), og ein 
kopi av årsrapporten for arbeidet med skjøtselen 
av leveområda for orkideen svartkurle (Nigri-
tella nigra) sør for Sølendet (vedlegg B). Ved-
legg C gir oversyn over litteratur om Sølendet. 
 
Fagleg overvaking, botanisk forsking, skjøtsels-
arbeid og formidling har fram til i dag vore nært 
integrert på Sølendet. Sidan opprettinga av reser-
vatet i 1974 har vi ved Vitskapsmuseet i samar-
beid med naturforvaltninga (gjennom åra på 
ulike nivå: MD, DN, Fylkesmannen, kommunen, 
SNO) tatt eit ansvar for heilskapen på Sølendet. 
Langtidsseriane er ein av tre prioriterte seriar 
innan terrestrisk botanikk i Noreg (Norges forsk-
ningsråd 2003), og det årlege arbeidet blir finan-
siert av DN. Aktiviteten elles er avhengig av 
støtte frå den lokale naturforvaltninga, land-
bruksforvaltninga og Norges forskningsråd 
(NFR). 
 
Den botaniske aktiviteten som heilskap på Sø-
lendet kan skiljast i 11 delprosjekt. Grensene 
mellom delprosjekta er diffuse. Langtidsstudiar 
og overvaking er viktige element i dei fleste. 
Hovudaktiviteten i 2007 ligg innan delprosjekta 
1, 2 og 3 (sjå kapittel 4): 

1 Generelle studiar av planteliv og økologi 
2 Produksjonsøkologiske studiar 
3 Populasjonsøkologiske studiar 
4 Næringsdynamikk i gamle slåttesamfunn 
5 Bålvegetasjon 
6 Skjøtselsplan, oppfølging av skjøtsel 
7 Effektar av natursti 
8 Effektar av beite på tidlegare slåttemark 
9 Genetiske studiar av orkidepopulasjonar 
10 Orkidear og mykorrhiza 
11 Skjøtsel av svartkurlelokalitetar utanfor 

reservatet 
 
Elles viser vi til Moen (1990), Moen et al. (1999) 
og Øien & Moen (2006b) for ei oversikt over 
forskingsresultat, skjøtsel m.m. i reservatet. 
 

Tabell 1. Bemanning og arbeidsinnsats for vår fag-
lege aktivitet på Sølendet i 2007. Inkludert i tabellen 
er arbeid med manuskript og arbeidet med skjøtsel 
av leveområda for svartkurle sør for reservatet. Ar-
beidet vart utført med støtte frå Direktoratet for na-
turforvaltning, Røros kommune og NTNU. Arbeidet 
til oppsynsmann og skjøtsel er ikkje tatt med. 
 
Namn Feltarbeid For-

/etterarb. 
  
Moen, Asbjørn 
  prosjektleiar 

 
8 d 

 
1 mnd 

Øien, Dag-Inge 
  forskar 

 
12 d 

 
3,5 mnd 

Lyngstad, Anders 
  dr.gradsstipendiat 

 
11 d 

 
5,5 mnd 

Moen, Erlend 
  feltassistent 

 
1 d 

 
- 

Eva Ulvan 
  feltassistent 

 
12 d 

 
0,5 mnd 

Kristine Fjordheim 
  Dr.gradsstipendiat 

 
3 d 

 
- 

 
Sum 

(47 d)  
2,3 mnd 

 
10,5 mnd 

 
 
Asbjørn Moen leiar prosjektet, og forutan fors-
kar Dag-Inge Øien har doktorgradsstipendiat 
Anders Lyngstad og deltatt i arbeidet i 2007. 
Førsteamanuensis Trond Arnesen ved Høgskol-
en i Sør-Trøndelag (HiST) og doktorgradsstipen-
diat Kristine Fjordheim ved Universitetet i 
Bergen (UiB) er og knytt til prosjektet. Elles har 
fleire vore engasjerte som feltassistentar (jf. 
tabell 1), og i november vart Nina Sletvold tilsett 
som postdoktorstipendiat ved SN med studiar av 
orkidear på Sølendet som hovudaktivitet (sjå 
avsnitt 6.2).  
 
Det har vore høg aktivitet på Sølendet i 2007. I 
alt er det lagt ned i overkant av eitt årsverk (ta-
bell 1). Hovuddelen av aktiviteten har vore innan 
langtidsstudiar og overvaking og innan doktor-
gradsstudiet til A. Lyngstad på klonal vekst hos 
duskull, breiull og blåtopp (Eriophorum angusti-
folium, E. latifolium, Molinia caerulea). Begge 
delar ligg hovudsakleg innanfor delprosjekt 2 og 
3. I tillegg kjem doktorgradsarbeidet til K. 
Fjordheim på korleis klimatilhøve og kulturell 
påverknad har verka inn på danning og utvik-
ling av bakkemyr. Sølendet er eit av tre studie-
område. Fjordheim er tilsett ved UiB med A. 
Moen som medrettleiar.  

I tillegg kjem oppfølging av faste prøveflater og 
enkeltindivid av svartkurle sør for naturreservat-
et, i samband med skjøtsel av leveområda for art-
en (delprosjekt 11; sjå vedlegg B). Dette skjer i  
samarbeid med Røros kommune og grunneigar 
(Per Hjort), og byggjer på tidlegare kartlegging 
og registrering av svartkurle. 
 
Resultata frå det langsiktige forskingsarbeidet på 
Sølendet er og sentrale i høve til Artsdatabanken 
sitt arbeid med ein ny typifisering av norsk natur 
i prosjektet ”Nye Norske Naturtyper”, under 
leiing av professor Rune H. Økland ved Univer-
sitetet i Oslo. Økland besøkte Sølendet fleire 
dagar i august, og deltok også aktivt i registrer-
ingsarbeidet. 
 
Innsamling av fjørmygg på Sølendet vart vidare-
ført, med seks klekkefeller som i fjor. Første-
amanuensis Kaare Aagaard og førsteamanuensis 
Torbjørn Ekrem ved SN er ansvarlige for pro-
sjektet. Fellene er plassert i tre kjelder, ei felle 
over sentrum og ei over bekken nedanfor i kvar 
kjelde. Dette er eit grunnforskingsprosjekt ved 
Vitskapsmuseet, og innsamling av data er no 
avslutta. Prosjektet er ein del av eit europeisk 
prosjekt over insektfaunaen i kjelder. 
 
I 2007 har vi og investert mykje tid og ressursar 
på etablering av ein vêrstasjon på Sølendet i 
samarbeid med Meteorologisk institutt (met.no).  
Ein tilsvarande stasjon er og etablert i Tågdalen 
naturreservat i Surnadal. Arbeidet med stasjon-
ane er skildra i ein eigen rapport (Lyngstad et al. 
2008). Vêrstasjonen på Sølendet vil gi svært 
gode data på vêr og klima. Dette, saman med 
dei hydrologiske målingane og telemålingane 
vil gjere oss betre i stand til i klargjere saman-
hengar mellom plantedekket (ulike plantesam-
funn og samansetjing, blomstringsfrekvens, 
produksjon m.m.) og viktige miljøfaktorar.  
 
Sølendet er også i 2007 brukt aktivt i formid-
lings- og undervisningsarbeid, m.a. gjennom ein 
ekskursjon i samband med Verdens Miljøvern-
dag 2. juni, og med ein svært godt besøkt "open 
dag" den 2. juli (sjå kap. 5). Dessutan gjennom 
godt besøkte naturstiar gjennom heile sommar-
sesongen. Formidlingsarbeidet har tatt tid for A. 
Moen og medarbeidarar, og har stort sett vore 
gjennomført utan eksterne midlar. 
 

2 Vêr, fenologi og blomstring 
 
2.1 Vêret 
Det var i overkant av normale snømengder på 
Sølendet vinteren 2006/2007. Det vart målt om 
lag 90 cm snø den 13. april. Det var svært lite 
tele i jorda, men ned til om lag 10 cm i nyleg 
slåtte flater. Det meste av snøen hadde smelta i 
byrjinga av mai, men det var kjølig vêr med 
frostnetter og fleire dagar med snøbyger utover 
våren og forsommaren, både 16. mai og 15. juni. 
I første halvdel av juni var det mykje varmt vêr, 
og det kom svært lite nedbør. Dette, kombinert 
med lite tele gjorde at vasstanden på myrene var 
låg tidleg i sesongen (figur 1).  

Figur 1. Vasstand i lokalitet 2 på Sølendet sommaren 
2007. Gjennomsnittverdiar av målingar med to ulike 
dataloggarar. 
 
Resten av sommaren hadde om lag normale 
temperaturar med to kortare periodar med varmt 
vêr i byrjinga av juli og byrjinga av august. 
Generelt var det mykje vått vêr, spesielt i juli, 
med regn nesten kvar dag. Dei første frostnettene 
kom i månadsskiftet august/september. Hausten 
var om lag som normal med både gjennomsnitt-
lege temperaturar og nedbør. Korte periodar med 
snødekke i midten av september og midten av 
oktober. Snødekket var stabilt frå byrjinga av 
november. 

Ein automatisk vêrstasjon på Sølendet kom i drift 
i oktober 2007 (sjå avsnitt 4.2). Under føl-gjer ei 
kort oppsummering av målingane fram til 
årsskiftet: 

 okt nov des 

Nedbørsum (mm) 61 96 34 
Tal dagar med nedbør 26 28 24 

Snitt middeltemp. (° C) 1,7 -3,8 -6,2 
Snitt maks.temp. (° C) 4,9 -1,5 -2,6 
Snitt min.temp. (° C) -1,3 -6,5 -9,9 

Snømengde (cm) - 26 28 
 
 
2.2 Fenologi 
Trass i mykje kjølig vêr i mai kom lauvsprett og 
blomstringa av forsommarartane om lag som 
normalt. Under følgjer eit utval fenologiregistre-
ringar. 
 
16. mai Nysnø. Bjørka med bristeferdige knop-

par. Torvull i starten av blomstringa. 
3. juni Svært vått etter mykje nedbør. Små 

snøflekkar her og der. Bjørka grøn i 
liene (lauvsprett dei siste 3-4 dagane), 
utan lauv (musøyre) på flatene og øvst i 
reservatet. Litt før eit normalår. Dei 
første gullmyrklegg og bekkeblom er i 
blomst. 

13. juni Snøbyger. Bjørka er heilt utsprunge. 
Ser i dei første blomstane av blod-
marihand og lappmarihand, og dei 
første duskane hos torvull og duskull. 
Bukkeblad er godt i gang med blomst-
ringa, men før topp. Gullmyrklegg er på 
eller litt over toppen av blomstringa. 

5. juli Brudespore i starten av blomstringa. 
Tyrihjelm og vendelrot er før toppen av 
blomstringa. Marihand-artane, svart-
kurle og ullartane er om lag på topp. 
Skogstorkenebb og ballblom er litt over 
toppen. 

4. aug. Blåknapp er i starten av blomstringa. 
Ryllik, mjødurt, søte-artar prestekrage 
og jåblom er på topp. Blåklokke, gul-

sildre, følblom og turt er over toppen. 
Brudespore, sumphaukeskjegg, tyri-
hjelm og ull-artane er på slutten av 
blomstringa. Marihand-artane er nesten 
ferdige. 

11. sept. Med unntak av nokre blåknapp er alt 
avblomstra og i ferd med å visne. Felt-
sjiktet har fått haustfargar. Bjørka har 
byrja å bli gul (om lag 30 % av lauvet). 

 
2.3 Blomstring og utvikling hos 
nokre artar 
Generelt var 2007 eit dårleg blomstringsår på 
Sølendet. Både gullmyrklegg og dei fleste orki-
deane hadde eit blomstringsår klart under gjen-
nomsnittleg. I fleire ruter vart det registrert 
mindre enn halvparten så mange blomstrande 
individ som i 2006. Mange stortveblad og skog-
marihand hadde frostskadar etter frostnetter seint 
i mai og i juni. Frostskadar i form av svarte 
blomsterknoppar vart og observert på sump-
haukeskjegg. Trass i dette blomstra fleire av 
seinsommarartane rikt i 2007. Dette gjeld spesi-
elt sveltull, søte-artar og fjellbakkestjerne. 
 
Svartkurle i og utanfor reservatet 
Ei oversikt over økologien og utbreiinga til 
svartkurle, og utviklinga på Sølendet er gitt i 
Moen & Øien (2003). Talet på blomstrande indi-
vid var i 2007 lågare enn året før (figur 2). Det 
vart registrert totalt 85 blomstrande individ inn-
anfor reservatet, noko som er klart lågare enn 
gjennomsnittet for dei siste 10 åra (vedlegg A: 
tabell 2). Det var nedgang i dei fleste delområda 
(vedlegg A: tabell 3a), med unntak av nokre av 
dei uskjøtta delområda i Vassdalen (område III). 
Delen av blomstrande individ innanfor dei skjøtta 
areala i reservatet gjekk difor noko ned i høve til 
fjoråret, men syner likevel ein stigande trend 
(figur 2). Kjøleg vêr med snøfall så seint som i 
midten av juni, og fleire frostnetter tidleg i vekst-
sesongen kan vere medverkande årsaker til den 
låge blomstringa. Dette kan og forklare at ned-
gangen var størst i dei skjøtta og opne områda, 
der plantane er meir utsette for frost.  

Figur 2. Blomstring av svartkurle (Nigritella nigra) i Sølendet naturreservat. Figuren viser talet på blomstrande 
individ innanfor reservatgrensene, og andelen av det totale talet på blomstrande individ som finst på dei areala som 
no er skjøtta (stipla linje). 
 
 
Utanfor reservatet heldt talet på blomstrande 
svartkurle seg om lag som i fjor (vedlegg A: 
tabell 2). Det var auke i fleire av delområda sør 
for Ryan og sør for Haugen (vedlegg A: tabell 
3b), men også sterk nedgang i to av delområda 
som no blir skjøtta (sjå under) og som vart slått 
med tohjulstraktor i 2006 (delområde 19 og 20). I 
dei andre delpopulasjonane var det ein svak ned-
gang. Det samla talet på blomstrande svartkurle 
på og omkring Sølendet kom opp i 425 individ i 
2007. Av desse var meir enn 3/4 registert utanfor 
reservatgrensene (vedlegg A: tabell 2). 
 
Delar av leveområda for svartkurle sør for 
reservatet blir no skjøtta etter ein skjøtselsplan 
utarbeidd av Vitskapsmuseet (Øien & Moen 
2005). Eit areal på  ca 20 daa på Per Hjort sin 
eigedom har blitt rydda sidan 2005. Dette arealet 
blir kvart år beita av storfe. I 2007 vart og eit 
areal på ca. 2 daa rydda for kratt (Vedlegg C). 
Individ av svartkurle i dei ni faste prøveflatene 
som er lagt ut i området vart følgde med same 
metodikk som innanfor reservatet (sjå kap. 4). 
 
Handmarinøkkel og haustmarinøkkel 
Det fins fire marinøkkelartar på Sølendet. Alle er 
tekne med i den siste norske raudlista (Elven et 
al. 2006). Handmarinøkkel og haustmarinøkkel 
(Botrychium lanceolatum, B. multifidum) er 

sjeldne i Noreg, og på tilbakegang i reservatet 
som elles i landet. Grunnen er klart tilgroing av 
eit tidlegare lågvakse kulturlandskap som var 
påverka av slått og/eller beite av husdyr. Hand-
marinøkkel er ein sterkt truga art (EN) og veks i 
rik lågurteng, og vi har lukkast i å auke talet på 
individ innan ein skjøtta lokalitet. Og vi vonar at 
dei skjøtselstiltaka som er sett inn fleire stader 
dei siste åra vil berge, og kanskje auke talet på 
individ. Haustmarinøkkel derimot, veks i fatti-
gare engvegetasjon, i område der vi ikkje har sett 
inn skjøtsel. Dei siste åra har vi overvaka alle 
kjende individ, og dessverre har arten (som er 
sårbar (VU) og fredlyst) gått sterkt attende. I dei 
siste åra har talet på individ på Sølendet halde 
seg kring 15. For denne arten er det naudsynt 
med god oppfølging, og vi vurderer spesielle 
skjøtselstiltak i åra framover. 

3 Skjøtselsarbeid 
 
Statens naturoppsyn (SNO) har ansvaret for opp-
syn og den praktiske skjøtselen på Sølendet. Ar-
beidet vart leia av Tom Johansen, og ein god del 
av arbeidet vart utført av Øystein Nyrønning. Ar-
beidet har vorte gjennomført etter skjøtselsplan-
en med tillegg (Moen & Rohde 1985, Arnesen & 
Moen 1990). Postar og informasjonsplakatar til 
naturstien vart montert opp i månadsskiftet mai-
juni, og årets skjøtselsarbeid starta i midten av 
juli og varte fram til midten av september. Tabell 
2 gir eit oversyn over tradisjonell skjøtsel som 
vart utført. Figur 3 viser areala som vart slått. 
  
I tillegg til slått og raking vart følgjande skjøt-
selsarbeid utført: 
- rydding og hogging av vindfall. 
- tynning av bjørk i Klaustrypet og Storesvollen. 
- rydding av einer ved Midtilaua. 
- brenning av gras og ryddingsavfall. 

- utsetjing av postar og informasjonsplakatar i 
naturstien. 

- steinsetting av naturstien mellom Olderbua og 
Klaustrypet. 

- vedlikehald av klopper og slåttebuer. 
- ymse maskinvedlikehald. 
- restaurering av stakkstenger. 
 
Under arbeidet har T. Johansen hatt løpande 
kontakt med representantar frå Vitskapsmuseet. 
Nesten alt graset som er raka opp er sidan levert 
som fôr eller brent. I samband med dette vart det 
etablert seks nye bålflekkar i reservatet (153-158, 
sjå figur 3). Alt graset fra engskogane i aust vart 
levert som fôr, det meste som tørrhøy, men ein 
del vart og pressa og plasta til rundballar. 
Tørrhøyet vart henta av reineigarar frå Riasten-
Hyllingen reinbeitedistrikt, rundballane av fjell-
bonde Alv Erik Kristoffersen frå Hedeviken i 
Herjedalen, som og arbeider som oppsynsmann 
for Länsstyrelsen i Jämtland.  

 
 
Tabell 2. Oversikt over tradisjonell skjøtsel som vart utført på Sølendet i 2007. Alle tal er omtrentlege, og 
numme-reringa viser til figur 3. 
 
 

Slått: 1 Intensivområdet i aust, hovuddelen 117 daa siste halvdel av juli 
 2 Gråmyra (myr v/Dalbua) 5 daa august 
 3 Litjholmen-Grandalen 32 daa august 
 4 Fraumyra-Banholmen 29 daa første halvdel av september 
   183 daa  

 
Raking: 1 Intensivområdet i aust, hovuddelen 117 daa siste halvdel av juli 
 2 Gråmyra (myr v/Dalbua) 5 daa august 
 3 Litjholmen-Grandalen 17 daa august 
 4 Fraumyra-Banholmen 29 daa første halvdel av september 
   168 daa  

Figur 3. Skjøtta areal i 2007. Slått og raking i område 1-4. Lyst skravur: berre slått, mørk skravur: slått og raking. 
1: Intensivområdet i aust, hovuddelen, 117 daa. 2: Gråmyra, 5 daa. 3: Litjholmen-Grandalen, 32 daa. 4: 
Fraumyra-Banholmen, 29 daa. Totalt vart 183 daa slått, innan 15 av desse vart graset ikkje raka saman og fjerna. 
Arealverdiane er omtrentlege.     : Nye bålflekkar med nummer. 

4 Botanisk arbeid 
 
4.1 Feltperiodar 
Feltarbeidet vart hovudsakleg utført i to peri-
odar: 2.-6. juli og 3.-6. august. Under følgjer ei 
oversikt over feltaktiviteten utført frå Vitskaps-
museet. Totalt vart det utført 47 dagsverk i felt 
innan prosjektet, medrekna oppfølging av skjøt-
sel i leveområda for svartkurle sør for reservatet 
(vedlegg B). 
 
13. april. Telemåling. Utført av oppsynsmann 
Tom Johansen, SNO/Røros kommune. 
 
16. mai. Usetjing av dataloggarar for måling av 
vasstand, telemåling, fenologiregistrering. Frå 
SN: Dag-Inge Øien. 
 
3. juni. Omvisning i samband med ”Verdens 
miljøverndag” (38 deltakarar), fenologiregistrer-
ing. Frå SN: A. Moen. 
 
13.-14. juni. Teljing av gullmyrklegg, gjødsling 
av prøveflater i gjødslingsfelt, fenologiregistrer-
ing, skjøtselsrettleiing. Synfaring i samband med 
etablering av vêrstasjon saman med P. Hjort, Per 
Langøien (Røros kommune), T. Johansen (opp-
synsmann) og Camilla Stjern (Meteorologisk in-
stitutt). Taking av torvsøyler (Hilary Birks, Anne 
Bjune og K. Fjordheim). Frå SN: D.-I. Øien. 
 
2.-6. juli. Teljing og oppfølging av enkeltindivid 
i faste prøveflater, teljing av svartkurle, blomst-
ringsteljing, oppfølging av faste prøveflater i 
beiteområdet, måling av grunnvasstand, fenolo-
giregistrering. Oppfølging av faste prøveflater i 
svartkurleområda sør for reservatet Omvising 
”Byen, bygdene og kunnskapen” (2. juli; 82 
deltakarar), inklusiv orientering om insektunder-
søkingane (meir enn 100 artar i fellene). Frå SN: 
T. Ekrem (om insekt 2. juli), K. Fjordheim (4. 
juli), A. Lyngstad, A. Moen, E. Ulvan og D.-I. 
Øien. 
 
18.-20. juli. Teljing og oppfølging av enkelt-
individ av duskull, breiull og blåtopp (Eriopho-
rum angustifolium, E. latifolium, Molinia caeru-
lea) for studiar av klonal vekst. Frå SN: A. 
Lyngstad og E. Ulvan. 
 
3.-6. august. Teljing av blomstrande individ og 
registrering av frøsetting i faste prøveflater, slått 
av 50 forsøksruter (produksjonsmåling), skjøt-
selsrettleiing, fenologiregistrering. Rune H. Øk-

land  og Anette Edvardsen frå Universitetet i 
Oslo deltok (2 dagsverk). Oppfølging av faste 
prøveflater i gjødslingsfelt og svartkurleområda 
sør for reservatet. Frå SN: A. Lyngstad (4.-6. au-
gust), A. Moen (3.-4. august), E. Moen (slåttekar 
4. august), D.-I. Øien (3.-5. august) og E. Ulvan 
(heile perioden). 
 
15.-18. august. Plantesosiologiske analysar og 
registrering og merking av individ for studiar av 
klonal vekst. Frå SN: A. Lyngstad. 
 
11. september. Kartlegging av skjøtta område, 
skjøtselsrettleiing, fenologisregistrering, utsetj-
ing av målestavar og innsamling av dataloggarar. 
Gjennomgang av svartkurleområde sør for reser-
vatet. Frå SN: D.-I. Øien. 
 
13.-16. september. Oppfølging av enkeltindivid 
av duskull, breiull og blåtopp (Eriophorum ang-
ustifolium, E. latifolium, Molinia caerulea) og 
registrering av samanband mellom rametar. Frå 
SN: A. Lyngstad. 
 
 
4.2 Arbeid på delprosjekta og nokre 
resultat 
Nedanfor følgjer eit oversyn over den faglege 
aktiviteten knytt mot dei enkelte delprosjekta. 
Delprosjekt der det ikkje har vore aktivitet i 2007 
er ikkje omtala. Sjå tidlegare årsrapportar (m.a. 
Øien & Moen 2003) for skildring av desse. 
 
Delprosjekt 1. Generelle studiar av planteliv 
og økologi 
Det vart gjennomført telemålingar og vasstands-
målingar også i 2007. Telemålingane er manuel-
le og har vore utført sidan 2001 ved i alt 13 må-
lepunkt i åtte lokalitetar (figur 4). Dei viser klare 
skilnader frå år til år, og også effekten av slått. 
Frosten trengjer lenger ned i flater som nyleg er 
slått i høve til flater som ikkje er slått. Så langt er 
det målt djupast tele i 2001. Då vart det registrert 
frost ned til 25-35 cm fleire stader. Også i 2003 
var det noko tele, med frost ned til 10-15 cm 
fleire stader. I 2007 vart det registrert frost ned til 
5-10 cm i flater som nyleg var slått (året før), og 
3-4 cm i flater slått to år før. Dei andre åra viser 
registreringane lite eller ingen tele.  
 
Vasstandsmålingane baserer seg på både manu-
elle og automatiske (dataloggarar) målingar i to- 
talt 52 faste prøveflater. Systematiske målingar 
har vore utført sidan 1999. I 2006 vart det plassert 

Figur 4. Kart over fastmerka lokalitetar (prøvefelt; bålflekkar med faste prøveflater er ikkje tatt med) på 
Sølendet per 31.12.2007, samt plassering av 13 telemål  (T), 7 grunnvassbrønnar (G) for automatisk 
registrering av vass-standsnivå og vêrstasjon. B: Tidlegare beiteområde med fastmerka prøveflater like utom 
reservatgrensa. 

B

ut fire nye sensorar for automatisk vassstands-
måling fordelt på tre dataloggarar. Totalt er det 
no utplassert sju sensorar fordelt på fem data-
loggarar (figur 4). Utplassering og vedlikehald 
av det nye utstyret vert gjort i samarbeid med 
Norges geologiske undersøkelse (NGU). 
 
Det er stor variasjon i grunnvasstanden gjennom 
året og mellom år, spesielt vår og haust. Også her 
har slåtten betydning. Flater som nyleg har vore 
slått har jamt over høgare vasstand enn uslåtte 
flater. I 2007 syner målingane at vass-standen 
var svært høg i månadsskiftet mai-juni, men 
svært låg seinare på forsommaren (jf. figur 1). I 
perioden 2.-6. juli var vasstanden meir enn 30 
cm under bakken i fleire målepunkt (t.d. i 
lokalitetane 3 og 101). Før midten av juli steig 
vasstanden og heldt seg høg resten av sesongen 
med unntak av kortare periodar med låg vasstand 
kring 25. juli og 8. august. 
 
I mars 2007 løyvde NTNU midlar til etablering 
av to automatiske vêrstasjonar. Desse vart mon-
terte og sett i drift i løpet av sommaren og 
hausten 2007. Den eine vart sett opp i Sølendet 
naturreservat (figur 4), den andre i Tågdalen 
naturreservat i Surnadal. Etableringa er gjort i 
samarbeid med Meteorologisk institutt (met.no), 
og stasjonane inngår i met.no sitt stasjonsnett. 
NTNU står som eigar av stasjonane, medan 
met.no tek seg av den daglege drifta og vedlike-
haldet. Målingar av temperatur, nedbør, luftfuk-
tighet og snødjupne vert avlest kvar time og 
sendt til met.no over mobiltelefonnettet. NTNU 
har fri tilgang til alle data. Det er utarbeidd ein 
eigen rapport om etablering og drift av vêrsta-
sjonane (Lyngstad et al. 2008). 
 
I samband med undersøkingane av danning og 
utvikling av bakkemyr, tok K. Fjordheim (og 
medhjelparar) tre torvsøyler på Sølendet den 13. 
juni. Den lengste av desse var 79 cm og vart tatt 
på Bustmyra heilt sørvest i reservatet 
(UTMWGS84: PQ 44392, 52572). Dei to andre vart 
tatt ved Klaustrypet (UTMWGS84: PQ 45573, 
53603) og mellom Skarpholmen og Starrmyra 
(UTMWGS84: PQ 45420, 54015) . 
 
Delprosjekt 2. Produksjonsøkologiske studiar 
Slått av 50 prøveflater, dei fleste 12,5 m². Erlend 
Moen slo 4. august med ljå i følgjande lokalitet-
ar (i parentes talet på prøveflater når det er fleire 
enn ei): 1(2), 2(3), 3(3), 4(2), 5(2), 8, 9, 10, 11, 
12, 13, 14, 15(2), 16, 17, 18, 20, 22, 33, 34, 36, 

37, 38, 40(3), 50, 61, 63, 64, 65, 66, 67, 69(2), 
70, 72(3), 74, 87,  301. Ferskvekt vart målt med 
bismar i felt. Stikkprøver (3 pr. prøveflate) vart 
samla inn og frose ned. Prøvene er seinare tørka 
og vegne og overjordisk planteproduksjon er 
rekna ut. 
 
Produksjonsmålingane har dei siste åra vist ein 
stigande trend. I mange av myrsamfunna viser 
målingane i 2007 dei høgaste verdiane som er 
registrerte sidan årvisse målingar starta på slut-
ten av 1970-talet. Godt med væte tidleg i juni 
og høge temperaturar i vekstsesongen er nok 
viktig. 
 
Delprosjekt 3. Populasjonsøkologiske studiar, 
inkl. studiar av klonal vekst (A. Lyngstad) 
Studiar av blomstringa hos ulike karplanteartar, 
og overvaking av verknaden av skjøtselstiltak i 
faste prøveflater. Blomstrande individ av 63 tak-
son (artar, underartar, hybridar; Vedlegg A: 
tabell 1) vart talde i eit varierande tal ruter. 
Teljing gjekk føre seg i totalt 185 flater (dei 
fleste er 12,5 m²) i 2007. I tillegg kjem teljing i 
faste prøveflater i eit tidlegare beiteområde (figur 
4). I åra som har gått (for orkidear sidan 1977) 
har dette arbeidet gitt eit stort og unikt materiale 
med ubrotne seriar av teljingar. I til-legg til 
teljing vart 12 artar av orkidear og mari-nøklar 
(tabell 1) følgde på individnivå også i 2007 
innanfor 58 av dei 185 flatene. Dessutan har ca. 
12 individ av orkidehybridar mellom artar i ulike 
slekter (Coeloglossum, Dactylo-rhiza, 
Gymnadenia) blitt følgde sidan tidleg på 1990-
talet. Tilstand, vitalitet og frøsetjing hos individa 
vart registrerte. Orkideen svartkurle (Nigritella 
nigra) blir også talt over større om-råde, og 
enkeltindivid blir følgd i fire prøveflater innom 
og ni prøveflater utom reservatet (totalt 23 
blomstrande individ i 2007). 
 
Teljingar av blomstrande individ og registrering 
av tilstand for enkeltindivid blir systematiserte i 
ein database (Access). Innlegging og oppdater-
ing av databasen tar mykje tid. Kvart år vert det 
lagt til om lag 1500 postar med blomstrings-
teljingar og tilstandsopplysningar for om lag 
1000 enkeltindivid. Datamaterialet er heile tida 
under bearbeiding og publisering, og ein del 
resultat for lappmarihand vart presentert på ein 
forskingskonferanse i Russland i juni (Øien & 
Moen 2007, sjå og kap. 5). 

Anders Lyngstad sitt doktorgradsstudium på 
klonal vekst hos duskull, breiull og blåtopp 
(Eriophorum angustifolium, E. latifolium, Moli-
nia caerulea) starta i 2006. Målsetjinga med 
undersøkingane er å klargjere korleis slåtten på-
verkar det klonale vekstmønsteret hos desse art-
ane. I dette ligg òg blomstring og rekruttering av 
nye rametar og individ. I 2007 vart alle dei ca. 
1400 rametane av dei tre artane som vart regis-
trert i 2006 (sjå Øien et al. 2007 for detaljar), 
følgde opp. I tillegg vart 69 nye rametar av dusk-
ull, 62 rametar av breiull og 140 rametar av blå-
topp registrert. Rametane blir merka for gjen-
finning og målt inn med same metodikk som ved 
oppfølging av orkideindivid. Tal blomstrande 
individ av dei tre artane vart og talde i dei 36 
prøveflatene (2 x 2 m). Tågdalen naturreservat i 
Surnadal inngår også i desse undersøkingane, 
med parallelle registreringar i faste prøveflater. 
 
Førebels resultat syner at duskull ser ut til å ha 
høgare ”turnover-rate” enn dei to andre artane. 
Det vil seie at ein større del av rametane dør 
kvart år hos duskull, men samstundes kjem òg 
ein større del nye rametar til. Breiull har dei mest 
stabile rametane. Her er det sjeldan at rametar 
dør om dei ikkje blomstrar. Blomstring hos 
duskull og breiull inneber at rosetten mistar 
vekstpunktet sitt, og vidare vekst må difor skje 
frå andre rametar. Hos breiull er det tydeleg å sjå 
at det ofte kjem sideskott frå rosettar som 
blomstrar, og då helst frå same rotstokk nokre 
cm ned i torva. Ei tolking kan vere at desse side-
skotta kjem frå kvileknoppar der kvilen vert 
broten når hovudskottet dør. Rametane hos 
blåtopp er eitt-årige, og vidare vekst skjer alltid 
frå knoppar som veks fram ved basis av skottet 
frå i fjor. Blomstring har såleis ingen direkte 
verknad på overleving slik som hos ull-artane. 
Turnover hos blåtopp ser ut til å vere mindre enn 
hos duskull men høgare enn hos breiull. For 
duskull og blåtopp vart det i 2007 gjort registrer-
ingar på i kor stor grad rametar heng saman 
fysisk. Nokre stader måtte rametane gravast opp 
for å avgjera dette, men for ein stor del av ramet-
ane let det seg gjere å sjå kva som var ein klon 
og kva som var skilde rametar. Mykje tyder på at 
mange, kanskje dei fleste, rametane høyrer til i 
ein klon med andre rametar. Desse registrering-
ane kan berre seie noko om kven som heng 
saman no, og gir ikkje informasjon om dei even-
tuelt hang saman med andre rametar tidlegare. 
Tilveksten av nye rametar skjer i stor grad ved at 
ein ramet gir opphav til to rametar neste år. 
Nokre nye rametar er funne heilt utan samband 

med andre rametar, noko som tyder på at spiring 
frå frø også førekjem. 
 
Delprosjekt 4. Næringsdynamikk i gamle 
slåttesamfunn 
Gjødsling med flytande næringsløysing av 48 
prøveflater i to lokalitetar (702 og 703) vart 
gjennomført 14. juni. 
 
Delprosjekt 8. Effektar av beite på tidlegare 
slåttemark 
Overvaking av vegetasjonsendringar etter opp-
hør av beite i 50 faste prøveflater (dei fleste 0,25 
m²). Teljing av blomstrande individ hos 11 artar 
karplantar vart gjennomført også i 2007. Nærare 
omtale av undersøkingane i vedlegg A.  
 
Delprosjekt 10. Mykorrhiza og orkidear 
Kartlegging og identifisering av mykorrhizasopp 
involvert i frøspiring og stoffomsetjing hos orki-
dear, og kva betydning mykorrhizasopp har for 
populasjonsdynamikken. 
 
Det har vore liten aktivitet på prosjektet i 2007, 
men ein artikkel om spiringsøkologien til lapp-
marihand er ferdigstilt og vil bli trykt i Annales 
Botanici Fennici om kort tid (Øien et al. 2008). 
Sjå årsrapporten for 2005 (Øien & Moen 2006a) 
for ei kort oppsummering av resultata. Arbeidet 
har i 2007 vore finansiert av Vitskapsmuseet.  
 
Delprosjekt 11. Skjøtsel av svartkurlelokali-
tetar utanfor reservatet  
Skjøtsel av leveområda for svartkurle på Per 
Hjort sin eigedom sør for reservatet har vorte 
utført etter skjøtselsplanen (Øien & Moen 2005). 
Oversikt over skjøtta areal og oppfølging av faste 
prøveflater i vedlegg B. 

5 Formidling og informasjon 
Personar frå SN har presentert Sølendet gjennom 
foredrag, omvisingar o.l. også i 2007, med resul-
tat frå forsking og skjøtsel som hovudtema. 
 
Presentasjon av forsking og forskingsresultat på 
nasjonale og internasjonale forskarmøte og fors-
kingskonferansar: 
- 7. juni. Foredrag på ”IV International orchid 

workshop” i Tver, Russland. D-I. Øien: 
”Long-term population dynamics of the 
terrestrial orchid Dactylorhiza lapponica in 
two areas of Central Norway”. 

- 23.-28. juni. Foredrag på “International 
workshop i “Matrix models of plant popula-
tions” i Sogndal, Noreg. A. Lyngstad: 
“Population ecology of clonal plants in 
mown outlying lands” 

- 13. desember. Foredrag på Fagdag, Institutt 
for biologi, Trondheim, Noreg. A. Lyng-
stad: ”Changing landscapes and vegetation 
dynamics”. 

 
Omvisingar og foredrag:  
- 3. juni. Omvisning og orientering om arbei-

det i Sølendet naturreservat for 38 personar i 
samband med ”Verdens miljøverndag”. Ved: 
A. Moen. 

- 2. juli. Omvisning og orientering om arbeid-
et i Sølendet naturreservat for 82 personar 
som ein del av den populærvitskaplege fore-
dragsserien "Byen, bygdene og kunnskapen" 
arrangert i samarbeid med DKNVS og 
Norsk botanisk forening. Ved: A. Moen og 
A. Lyngstad, dessutan informasjon om 
insektfaunaen ved T. Ekrem. 

 
Oppslag i media (sjå vedlegg F): 
- 15. november. Artikkel i Fjell-Ljom, Røros: 

”Meteorologisk forskningsstasjon i Sølendet” 
 
Natursti og anna publikumsretta verksemd  
Open dag med tilbod om guiding vart gjennom-
ført 2. juli (sjå ovanfor). Vi vurderer ut frå trakk-
påverknad, observerte besøkande og parkerte bil-
ar, at besøket i 2007 har vore om lag som i 2006, 
ein stad mellom 1000 og 2000 personar. Slit-
asjen og trakket på dei viktige svartkurleloka-
litetane i søraust (Nilsenga) har minka. Skilting 
og oppmodingar til besøkande og svenske turar-
rangørar, om å følgje naturstien ser ut til å ha 
effekt, og slitasjen er no knapt merkbar, men vi 
følgjer utviklinga nøye. 
 

Samarbeidet med Brekken skole er godt, og det 
er Tom Johansen som har den løpande kontak-
ten. Sølendet blir brukt i eit undervisningsopp-
legg på ungdomstrinnet innan kultur- og natur-
historie der ressursutnyttinga i det tradisjonelle 
utmarksbruket står sentralt. Dette blir gjennom-
ført kvart tredje år (sist i 2006) og inneber m.a. 
markaslått og oppsetjing av stakk på Sølendet. 

6 Arbeid framover 
Systematisk overvaking av artar og vegetasjon i 
faste prøveflater har gått føre seg i om lag 30 år 
på Sølendet. Så lange måleseriar er unike, også 
internasjonalt, og vil etterkvart gi svar på ei rek-
kje økologiske spørsmål i høve til skjøtsel, att-
groing og svingingar i vêrtilhøve og klima. Dette 
har gitt Sølendet ein unik posisjon som overvak-
ingsområde av biologisk mangfald, også inter-
nasjonalt og spesielt på rikmyr og kjelde. Arbei-
det med å følgje opp desse langtidsseriane har 
prioritet frå vår side, men her er vi avhengig av 
støtte utanfrå, og at samarbeidet med DN held 
fram. 
 
Forskingsaktiviteten på materiale frå langtids-
seriane vil og ha prioritet dei næraste åra. Vi har 
som målsetjing m.a. å finne forklaringsfaktorar 
på dei årlege svingingane i blomstring for fleire 
artar, og å auke kunnskapen om korleis endrin-
gar i klima påverkar vegetasjonssamansetjinga 
og karbonbalansen i utmarka. Dessutan å kome 
lenger i arbeidet med å skildre endringar og etab-
lere retningslinjer for skjøtsel og berekraftig bruk 
av utmark. Den grunnleggande forskinga på 
Sølendet har vore finansiert av NFR og Vit-
skapsmuseet, men vi har hatt lite støtte frå NFR 
etter 2001. 
 
Frå 2006 har grunnforskingsaktiviteten på Sølen-
det igjen auka, og den vil halde seg høg dei nær-
aste åra, m.a. gjennom to doktorgradsstipendiat-
ar og ein postdoktorstipendiat som skal fullføre 
sine studiar innan 2010 (sjå under). Men res-
sursar tilført desse stillingane kan berre i liten 
grad brukast til å halde langtidsseriane i gang. Til 
det er vi heilt avhengige av støtte frå natur-
forvaltninga. 

 
 
6.1 Skjøtsel i 2008 
For generelle råd når det gjeld skjøtselen på Sø-
lendet viser vi til Øien & Moen (2003, 2006b). 
Under følgjer ei liste over nødvendig, tradisjo-
nell skjøtsel (rydding, slått, raking o.l.) som vi 
foreslår blir utført i 2008. Forslaget er utarbeidd i 
samråd med oppsynsmann T. Johansen. Det 
samla arealet som er foreslått skjøtta utgjer ca. 
205 daa. Sjå kart i figur 5 (nummer viser til om-
råda på kartet). 
- slått sør i intensivområdet i aust (1), ca. 15 

daa. Denne delen av intensivområdet er re-
dusert i samsvar med endringar foreslått i 
Øien & Moen (2006b). 

- slått i området Storesvollen-Klausstrypet (2), 
ca. 48 daa. 

- slått i og omkring Stormannsholmen (3), ca. 
90 daa. 

- slått vest for Litjholmen (4), ca. 50 daa. 
- raking, brenning/utkøyring. Raking skal ut-

førast i heile område 1-3, samt i høgproduk-
tive delar av 4. Slått i område 4 er lågt pri-
oritert. 

- noko tynning av tresjiktet generelt og ryd-
ding av vindfall. 

 
Når det gjeld anna praktisk arbeid knytt til skjøt-
selen og naturstiane vil vi spesielt nemne behov-
et for vedlikehald og utskifting av klopper. Dess-
utan er det behov for å etablere fleire overgan-
gar (klopper) over bekkar og sig for å unngå 
kjøreskadar ved kjøring med firhjuling og to-
hjulstraktor. Spesielt gjeld dette mellom Skarp-
holmen og Storesvollen, men og frå myra sørvest 
for Midtilaua (Oldermyra) mot Olderbuholman. 

Figur 5. Forslag til skjøtsel i 2008. Slått og raking i alle område. 1: Intensivområdet i aust, ca. 15 daa (justert skjøt-
selsgrense, skravert felt er tatt ut av intensivområdet). 2: Storesvollen-Klausstrypet, ca. 48 daa. 3: Stormannsholmen, 
ca. 90 daa. 4: Vest for Litjholmen, ca. 50 daa. 
 
 
 
6.2 Botanisk arbeid framover 
Hovudtyngda av aktiviteten vil ligge innanfor 
delprosjekt 1, 2, 3 og 4. Innan delprosjekt 5, 7, 9 
og 10, vil det bli liten eller ingen aktivitet i 2008. 
Desse delprosjekta er difor ikkje omtala nærare. 
 
Langtidsstudiar gjennom overvaking av artar og 
studiar av endringar i plantelivet vil bli prioritert. 
I dette inngår det to doktorgradsstudiar fram til 

2010. A. Lyngstad sine studiar av vekstmøns-
teret hos klonale artar (delprosjekt 3), og Kris-
tine Fjordheim sine studiar av danning og utvik-
ling av bakkemyr (delprosjekt 1). I 2008 startar 
og postdoktorstipendiat Nina Sletvold opp studi-
ar av populasjonsbiologien til brudespore (Gym-
nadenia conopsea) med Sølendet som hovud-
studieområde. Sletvold er tilsett som postdoktor 
ved SN i tre år frå november 2007.  

1

4

3 

2

I åra framover vil det og bli viktig å klargjere kva 
effektar eit varmare klima har på vegetasjon og 
biologisk mangfald. Gjennomgang og bear-
beiding av produksjonsmålingar (delprosjekt 4) 
og plantesosiologiske analysar, samt omanalysar 
av ein del prøveflater vil vere aktuelt (delpro-
sjekt 1 og 2). Det kan og vere aktuelt å justere 
overvakingsopplegget for å betre fange opp end-
ringane. 
 
Delprosjekt 1. Generell skildring av flora og 
vegetasjon 
Oppfølging av enkelte gamle fastruter er aktuelt, 
både i samband med studiar av effekten av ulike 
slåttereiskapar (delprosjekt 6), men og for å 
overvake langtidstrendar som klimaendringar 
etc. Dette heng og saman med studia i delpro-
sjekt 3, mellom anna vasstandsmålingane. K. 
Fjordheim viderefører dei vegetasjonshistoriske 
studiane. 
 
Delprosjekt 2. Produksjonsøkologiske studiar 
Forsøksslått i 40-50 faste prøveflater med ulik 
grad av slåttepåverknad vil halde fram. Dette for 
å måle variasjonen i produsert høymengde og for 
å halde i gang langtidsseriar for populasjonsstu-
diar m.m. Dessutan vil vi i næraste framtid prio-
ritere å bearbeide materialet frå om lag 30 år med 
produksjonsmålingar for å klargjere om vi 
allereie no kan sjå endringar i produksjonen som 
følgje av eit varmare klima (sjå og delprosjekt 4). 
 
Delprosjekt 3. Populasjonsøkologiske studiar 
Teljing og oppfølging av enkeltindivid av ei 
rekkje artar i faste prøveflater og lokalitetar med 
varierande slåttepåverknad vil halde fram. 
Undersøkingane representerer eit unikt ma-
teriale m.o.t. kontinuitet og tal artar og ruter. 
Særleg interesse knyter det seg til overvaking av 
svartkurle og andre orkidear (artar, underartar og 
krysningar). Bearbeiding av materiale og utar-
beiding av manuskript for publisering i internas-
jonale tidsskrift vil ha høg prioritet. Vi har som 
målsetjing å utarbeide minst eit manuskript per 
år frå langtidsseriane dei næraste åra. 
 
I dei næraste åra vil det vere fokus på klonale 
vekstar (A. Lyngstad), og orkideen brudespore 
(N. Sletvold). Studiane av brudespore har som 
mål å auke kunnskapen om rekruttering frå frø, 
og ved hjelp av matrisemodellering utarbeide ein 
populasjonsmodell for arten. Dette inneber mel-
lom anna frøspiringseksperiment og polliner-

ingseksperiment, i tillegg til bearbeiding av data 
frå langtidsseriane. 
 
Delprosjekt 4. Næringsbalanse i gamle slåtte-
samfunn 
Desse undersøkingane heng saman med under-
søkingane i delprosjekt 2. Gjennom langtidsseri-
ane har vi gode data på biomasse og nærings-
kapital heilt attende til 1970-talet. Dette vil vi i 
dei næraste åra bruke i undersøkingar som skal 
auke kunnskapen om korleis eit varmare klima 
vil påverke plantesamfunn og vegetasjon i ut-
marka, og korleis dette påverkar karbonbalansen 
og netto karbonopptak i vegetasjonen i Noreg (jf. 
Stortingsprop. 34 (2007) – Klimameldinga). I 
første omgang er det aktuelt å utarbeide en søk-
nad til NFR om midlar til eit forskingsprosjekt 
frå 2009. 
 
Delprosjekt 6. Skjøtselsplan, oppfølging av 
skjøtsel 
Vi vil i dei næraste åra prioritere ei sterkare opp-
følging av faste prøveflater for å klargjere om 
bruk av ulik slåtte- og oppsamlingsreiskap gir 
seg utslag i endringar i vegetasjonen. Bakgrun-
nen for dette er ein stadig meir utbreidd bruk av 
maskinell slåttereiskap på Sølendet, seinast i 
2006 med utprøving av høyballepresse. Vi set 
spørsmål ved bruken av så tungt utstyr i skjøt-
selen (pressa veg nesten 500 kg), og ønsker å 
følgje opp dette gjennom overvaking. Dette 
inneber omanalysar og bearbeiding av tidlegare 
innsamla materiale, men og etablering av fleire 
faste prøveflater for formålet.  
 
Delprosjekt 8. Effektar av beite på tidlegare 
slåttemark 
Overvaking av vegetasjonsendringar etter opp-
hør av beite i 50 faste prøveflater (dei fleste 0,25 
m²) som vart etablerte i 1992 vil halde fram. Det-
te inkluderer plantesosiologiske omanalysar med 
nokre års mellomrom og årleg teljing av blomst-
rande individ hos 11 artar karplantar. 
 
Delprosjekt 11. Skjøtsel av svartkurlelokali-
tetar utanfor reservatet 
Oppfølginga av skjøtselen innan leveområda for 
orkideen svartkurle sør for reservatet vil halde 
fram. Dette inkluderer m.a. oppfølging av enkelt-
individ etter same metodikk som i delprosjekt 3. 
Det er søkt om midlar gjennom landbrukets 
SMIL-ordning til oppfølging av prosjektet i 
2008. 

Vedlegg A. Rapport til DN. Oversyn over aktiviteten retta mot 
langtidsstudiar og overvaking på Sølendet i 2007 
 

Prosjekt Sølendet – rapport 2007 
Ref.nr. 07040805 
 
Av Dag-Inge Øien og Asbjørn Moen 

NTNU Vitenskapsmuseet, Seksjon for naturhistorie, 7491 Trondheim 
29. januar 2008 
 

Denne rapporten gir eit oversyn over aktiviteten retta mot langtidsstudiar og overvaking på 
Sølendet naturreservat i 2007, og er vår rapportering av ”Prosjekt Sølendet – overvåking 
2007”. Etter kontrakten går dette prosjektet i perioden 15.5.07 til 1.2.08. Til slutt i rapporten er 
det gitt eit samandrag som følgjer ”Rapporteringsmal for overvåkingsprosjekter som 
omhandler biolo-gisk mangfold”. Prosjektet utgjer ein viktig del av arbeidet på Sølendet, men i 
tillegg kjem arbeidet til to doktorgradstudentar, grunnforsking ved VM, skjøtselsarbeid, 
formidling o.a. Full oversikt er gitt i årsrapporten frå Sølendet (Øien et al. 2008). 
 

1 Innleiing 
I over 30 år er det utført langtidsstudiar og overvaking i myr- og engvegetasjon på Sølendet. Undersøk-
ingane blir gjennomførte i faste prøveflater og dannar grunnlag for ein meir omfattande forskingsaktivi-
tet innan vegetasjons- og populasjonsøkologi, samt forvaltningsretta arbeid og formidling. Hovudfor-
målet med langtidsstudiane er å auke kunnskapen om variasjonen i plantepopulasjonar og vegetasjons-
typar i tid og rom, og skilje den naturlege variasjonen frå effekten av skjøtsel og tradisjonell utmarksdrift. 
Klimaet si betydning blir trekt sentralt inn, og i 2007 er det etablert ein automatisk vêrstasjon i reservatet. 

Asbjørn Moen leiar prosjektet, og forutan forskar Dag-Inge Øien har doktorgradsstipendiat Anders Lyng-
stad deltatt i arbeidet i 2007. I november vart Nina Sletvold tilsett som postdoktorstipendiat ved VM. Ho 
skal fram til 2010 gjennomføre detaljerte studiar av populasjonsbiologien til brudespore, med Sølendet 
som det viktigaste studieområdet. Førsteamanuensis Trond Arnesen ved Høgskolen i Sør-Trøndelag og 
doktorgradsstipendiat Kristine Fjordheim ved Universitetet i Bergen (UiB) er og knytt til prosjektet. Elles 
har fleire vore engasjerte som feltassistentar. Den samla arbeidsinnsatsen på Sølendet ligg i overkant av eit 
årsverk i 2007. Arbeidsinnsatsen direkte mot langtidsstudiar og overvaking har vore om lag 4 månadsverk. 
Feltarbeidet vart hovudsakleg utført i to periodar: 2.-6. juli og 3.-5. august. 

Undersøkingane på Sølendet har i 2007 vore prega av høg fagleg aktivitet også utover arbeidet med 
langtidsstudiar og overvaking. Dette omfattar botanisk og økologisk grunnforsking gjennom to doktor-
gradsarbeid: A. Lyngstad sitt studium av klonale vekstar på rikmyr, og K. Fjordheim sitt studium av 
korleis klimaforhold og kulturell påverknad har verka inn på danning og utvikling av bakkemyr. Desse 
aktivitetane har vore finansiert av NTNU og UiB. I tillegg kjem fagleg aktivitet knytt til oppfølging av 
skjøtselsarbeid og formidling. Mellom anna vart det i 2007 gjennomført to større, opne ekskursjonar 
under leiing av A. Moen og medarbeidarar. Ekskursjonane hadde svært god deltaking: 3. juni (Verdens 
miljøverndag) med 38 deltakarar, og 2. juli (open dag på Sølendet) med 82 deltakarar. 

Resultata frå det langsiktige forskingsarbeidet som blir utført på Sølendet er og sentrale i høve til arbeidet 
med eit ny typifisering av norsk natur i prosjektet ”Nye Norske Naturtyper”, under leiing av professor 
Rune H. Økland ved Universitetet i Oslo. Økland besøkte Sølendet fleire dagar i august, og deltok også 
aktivt i registreringsarbeidet. 

I tillegg til dei botaniske undersøkingane som dette prosjektet omfattar, arbeider Vitskapsmuseet og 
med insektstudiar på Sølendet. Dette gjeld studiar av fjørmygg i kjelder som starta i 2005. Prosjektet er 
eit grunnforskingsprosjekt og del av eit europeisk prosjekt over insektfaunaen i kjelder, der Torbjørn 
Ekrem, Kaare Aagaard og Elisabeth Stur frå Seksjon for naturhistorie deltek.  

2 Populasjonsøkologiske studiar 
Studiar av blomstringa hos ulike karplanteartar, og overvaking av verknaden av skjøtselstiltak i faste prø-
veflater. Blomstrande individ av 63 takson (artar, underartar, hybridar; tabell 1) vart talde i eit varierande 
tal ruter. Teljing gjekk føre seg i totalt 185 flater (dei fleste er 12,5 m²) i 2007. I tillegg kjem teljing i faste 
prøveflater i eit tidlegare beiteområde (sjå avsnitt 4). I åra som har gått (for orkidear sidan 1977) har dette 
arbeidet gitt eit stort og unikt materiale med ubrotne seriar av teljingar. I tillegg til teljing vart 12 artar av 
orkidear og marinøklar (tabell 1) følgde på individnivå også i 2007 innanfor 58 av dei 185 flatene. Dess-
utan har ca. 12 individ av orkidehybridar mellom artar i ulike slekter (Coeloglossum, Dactylorhiza, Gym-
nadenia) blitt følgde sidan tidleg på 1990-talet. Tilstand, vitalitet og frøsetjing hos individa vart registrerte. 
Orkideen svartkurle (Nigritella nigra) blir også talt over større område, og enkeltindivid blir følgd i fire 
prøveflater innom og ni prøveflater utom reservatet. 
 
 

Tabell 1. Liste over dei 63 plantetaksona (artar, underartar og hybridar) som vart talde i faste prøveflater på Sølendet 
i 2007. Oppfølging av einskildindivid av 12 orkidehybridar er ikkje medrekna. For artar merka med * blir enkeltindi-
vid følgde opp årleg i fleire av prøveflatene. R viser at arten er tatt med i den norske raudlista (Elven et al. 2006). Dei 
tre grasvekstane merka A blir studert i detalj gjennom doktorgradsarbeidet til A. Lyngstad. Namna følgjer nomenkla-
turen i Elven (2005). 
 

Vitskapleg namn Norsk namn Vitskapleg namn Norsk namn 
    

Orkidear    
Coeloglossum viride* Grønkurle Leucanthemum vulgaris Prestekrage 
Corallorhiza trifida Korallrot Menyanthes trifoliata Bukkeblad 
Dactylorhiza fuchsii* Skogmarihand Omalotheca norvegica Setergråurt 
Dactylorhiza incarnata 
ssp. cruenta* R 

Blodmarihand Paris quadrifolia 
Parnassia palustris 

Firblad 
Jåblom 

Dactylorhiza incarnata 
ssp. incarnata R 

Engmarihand Pedicularis oederi 
Pedicularis palustris 

Gullmyrklegg 
Vanleg myrklegg 

Dactylorhiza lapponica* Lappmarihand Pedicularis sceptrum- Kongsspir 
Dactylorhiza maculata* Flekkmarihand carolinum  
Gymnadenia conopsea* R Brudespore Polygonatum verticillatum Kranskonvall 
Listera cordata Småtveblad Pyrola rotundifolia ssp. Lækjevintergrøn 
Listera ovata* Stortveblad rotundifolia  
Nigritella nigra* R Svartkurle Rhinanthus minor Småengkall 
Pseudorchis albida* R Kvitkurle Saussurea alpina Fjelltistel 
  Saxifraga aizoides Gulsildre 
Andre urter  Solidago virgaurea Gullris 
Achillea millefolium Ryllik Succisa pratensis Blåknapp 
Aconitum lycoctonum ssp. 
septentrionale 

Tyrihjelm Taraxacum sp. 
Tofieldia pusilla  

Løvetann  
Bjønnbrodd  

Angelica archangelica Kvann Trollius europaeus Ballblom 
Angelica sylvestris Sløke Valeriana sambucifolia ssp. Vendelrot 
Bistorta vivipara Harerug procurrens  
Botrychium boreale* R Fjellmarinøkkel   
Botrychium lanceolatum* R Handmarinøkkel Grasvekstar  
Botrychium lunaria R Marinøkkel Carex atrofusca Sotstarr 
Botrychium multifidum* R Haustmarinøkkel Carex buxbaumii  Klubbestarr 
Campanula rotundifolia Blåklokke Carex flava Gulstarr 
Cicerbita alpina Turt Carex flava x hostiana Gulstarr x engstarr 
Cirsium heterophyllum Kvitbladtistel Carex hostiana Engstarr 
Crepis paludosa Sumphaukeskjegg Carex lasiocarpa Trådstarr 
Erigeron borealis Fjellbakkestjerne Carex nigra Slåttestarr 
Filipendula ulmaria Mjødurt Eriophorum angustifolium Duskull 
Gentiana nivalis Snøsøte ssp. angustifolium A  
Gentianella amarella ssp. 
amarella R 

Bittersøte Eriophorum latifolium A 
Eriophorum vaginatum  

Breiull  
Torvull  

Geranium sylvaticum  Skogstorkenebb  Milium effusum Myskegras 
Geum rivale Enghumleblom Molinia caerulea A Blåtopp 
Leontodon autumnalis  Følblom    

Teljingar av blomstrande individ og registrering av tilstand for enkeltindivid blir systematiserte i ein data-
base (Access). Innlegging og oppdatering av databasen tar mykje tid. Kvart år vert det lagt til om lag 1500 
postar med blomstringsteljingar og tilstandsopplysningar for om lag 1000 orkidéindivid. Datamaterialet er 
heile tida under bearbeiding og publisering. 
 
2.1 Svartkurle 
Ei oversikt over økologien og utbreiinga til svartkurle, og utviklinga på Sølendet er gitt i Moen & Øien 
(2003). Talet på blomstrande individ var i 2007 lågare enn året før (figur 1). Det vart registrert totalt 85 
blomstrande individ innanfor reservatet, noko som er klart lågare enn gjennomsnittet for dei siste 10 åra 
(tabell 2). Det var nedgang i dei fleste delområda (tabell 3a), med unntak av nokre av dei uskjøtta delom-
råda i Vassdalen (område III). Delen av blomstrande individ innanfor dei skjøtta areala i reservatet gjekk 
difor noko ned i høve til fjoråret, men syner likevel ein stigande trend (figur 1). Kjøleg vêr med snøfall så 
seint som i midten av juni, og fleire frostnetter tidleg i vekstsesongen kan vere medverkande årsaker til den 
låge blomstringa. Dette kan og forklare at nedgangen var størst i dei skjøtta og opne områda, der plantane 
er meir utsette for frost. 
 
Utanfor reservatet heldt talet på blomstrande svartkurle seg om lag som i fjor (tabell 2). Det var auke i 
fleire av delområda sør for Ryan og Haugen (tabell 3b), men også sterk nedgang i to av delområda som no 
blir skjøtta (sjå under) og som vart slått med tohjulstraktor i 2006 (delområde 19 og 20). I dei andre del-
populasjonane var det ein svak nedgang. Det samla talet på blomstrande svartkurle på og omkring Sølendet 
kom opp i 425 individ i 2007. Av desse var meir enn 3/4 registert utanfor reservatgrensene (tabell 2). 
 
Delar av leveområda for svartkurle sør for reservatet blir no skjøtta etter ein skjøtselsplan utarbeidd av 
Vitskapsmuseet (Øien & Moen 2005). Eit areal på  ca 20 daa på Per Hjort sin eigedom har blitt rydda 
sidan 2005. Dette arealet blir kvart år beita av storfe. I 2007 vart og eit areal på ca. 2 daa rydda for kratt. 
Individ av svartkurle i dei ni faste prøveflatene som er lagt ut i området vart følgde med same metodikk 
som innanfor reservatet (sjå over). 

Figur 1. Blomstring av svartkurle (Nigritella nigra) i Sølendet naturreservat. Figuren viser talet på blomstrande 
individ innanfor reservatgrensene, og delen av det totale talet på blomstrande individ som finst på dei areala som no 
er skjøtta (stipla linje). 

Tabell 2. Talet på blomstrande individ av svartkurle (Nigritella nigra) i åtte område på og rundt Sølendet natur-
reservat i perioden 1978-2007. I: Nilsenga. II: Nerlaua-engene. III: Vassdalen, vest. IV: Vassdalen, aust. V: Aust for 
Torsvollvegen. VI: Sig sør for Ryan (Hjort). VII: Sig nord for Ryan. VIII Sig sør for Haugen (Skjei). Tala er til dels 
avrunda. 
 
  INNANFOR RESERVATET UTANFOR RESERVATET SUM 
 År I II III IV Total  V VI VII VIII Total  
 1978 260 >12 10 >1 ca. 400  - - - - -  -
 1979 415 260 39 12 730  - - - - -  -
 1980 205 115 64 23 410  - - - - -  -
 1981 115 145 65 25 350  - - 85 - -  -
 1982 160 110 50 6 330  - - - - -  -
 1983 120 45 36 4 205  - - - - -  -
 1984 265 130 60 14 470  - - 64 - -  -
 1985 245 130 13 9 400  - - - - -  -
 1986 130 55 14 2 205  - - - - -  -
 1987 50 35 13 2 100  - - - - -  -
 1988 3 20 10 0 35  - - - - -  -
 1989 30 60 25 8 125  ? ? ? - ca.   50  ca. 175
 1990 40 70 28 7 145  ? 66 ? - ca. 100  ca. 245
 1991 100 25 13 7 145  ? 165 ? - ca. 200  ca. 345
 1992 130 55 31 0 220  61 207 ? - ca. 300  ca. 520
 1993 60 31 13 2 105  18 83 0 - ca. 110  ca. 215
 1994 145 86 15 0 250  40 286 17 - ca. 350  ca. 600
 1995 92 35 16 4 150  17 286 4 - ca. 315  ca. 465
 1996 156 50 8 2 220  22 322 7 - ca. 360  ca. 580
 1997 53 14 6 0 75  15 151 1 - ca. 175  ca. 250
 1998 58 35 15 10 120  27 178 6 90 300  420
 1999 37 62 14 3 120  8 204 4 14 230  350
 2000 85 46 24 4 160  39 177 9 159 390  550
 2001 95 58 22 4 180  34 168 5 136 350  530
 2002 42 40 28 3 115  28 128 16 144 320  435
 2003 82 29 20 14 145  25 130 4 117 280  425
 2004 70 21 11 7 110  18 126 9 67 225   335
 2005 33 16 7 4 60  11 80 4 26 125  185
 2006 73 38 13 4 130  58 221 10 72 365  495
 2007 44 25 15 1 85  49 179 5 104 340  425
 
 
 



 

 22

 

Tabell 3. Talet på blomstrande individ av svartkurle i dei ymse delområda innanfor dei åtte områda i tabell 2 i 
perioden 1975-2007. Reduserte eksemplar er ikkje inkludert. 
a. Områda innanfor reservatgrensa (I-IV). Delområde 2, 5, 6 og 10 blir skjøtta. 
 
 I Nilsenga II Nerlaua-engene III Vassdalen V  IV Vassdalen A 

  1 2 3 4 5 SUM 6 7 8 9 SUM 10 11 12 SUM 13 SUM 
             N+S    N+S  

 1975         c 30  c 36 10   >10 
 1976           c 18 8   >8 1 >1 
 1977   80   170     37 2+ 3 0 2 >6 1 >1 
 1978    15 13 260     >12 1+ 8 1  10 1 >1 
 1979 50 139 163 18 43 413     260 2+32 0 5 39 5+ 7 12 
 1980 76 36 43 15 33 203   26  117 9+31 2 22 64 10+13 23 
 1981 20 37 30 4 23 114 41 75 27  143 10+43 1 11 65 5+20 25 
 1982 36 41 56 6 19 158 47 39 23  109 4+24 3 19 50 3+ 3 6 
 1983 46 23 39 2 8 118 8 33 4  45 4+21 4 7 36 1+ 3 4 
 1984      266   7  131 11+29 6 14 60 7+ 7 14 
 1985 96 38 48 5 9 243   29  130 3+ 6 0 4 13 4+ 5 9 
 1986 71 23 26 5 3 128 12 28 15 0 55 2+ 5 1 6 14 2+ 0 2 
 1987 21 10 9 5 4 49 8 21 5  34 5+ 2 2 4 13 0+ 2 2 
 1988 0 1 2 0 0 3 5 14 1 1 21 3+ 1 2 4 10 0+ 0 0 
 1989 5 10 9 4 0 28 12 48 2 0 62 2+ 8 2 13 25 2+ 6 8 
 1990 10 3 13 12 1 39 8 36 24 0 68 8+ 4 5 11 28 0+ 7 7 
 1991 45 28 18 6 0 97 3 16 5 3 27 2+ 7 0 4 13 2+ 5 7 
 1992 48 26 40 15 0 129 14 35 3 3 55 10+ 8 3 10 31 0+ 0 0 
 1993 17 9 25 5 2 58 4 22 3 2 31 4+ 4 0 5 13 0+ 2 2 
 1994 65 42 31 5 2 145 26 52 1 7 86 5+ 0 2 8 15 0+ 0 0 
 1995 49 27 9 6 1 92 12 18 1 4 35 3+ 6 4 3 16 3+ 1 4 
 1996 64 50 32 7 3 156 9 33 6 2 50 2+ 5 1 0 8 0+ 2 2 
 1997 24 23 5 0 1 53 8 5 0 1 14 3+ 3 0 0 6 0+ 0 0 
 1998 22 26 5 1 4 58 10 19 4 2 35 2+10 0 3 15 4+ 6 10 
 1999 12 17 7 0 1 37 4 47 6 3 62 0+11 0 3 14 1+ 2 3 
 2000 42 35 8 0 0 85 6 35 3 2 46 4+11 0 9 24 3+1 4 
 2001 31 55 9 0 0 95 15 34 7 2 58 5+14 0 3 22 2+2 4 
 2002 18 20 3 1 0 42 16 20 1 3 40 1+13 0 14 28 1+2 3
 2003 45 22 7 8 0 82 6 21 2 0 29 1+16 0 3 20 1+13 14 
 2004 32 17 11 8 2 70 7 5 9 0 21 4+3 0 4 11 1+6 7 
 2005 8 22 3 0 0 33 9 5 2 0 16 0+4 0 3 7 0+4 4 
 2006 34 33 6 0 0 73 10 23 5 0 38 6+6 0 1 13 0+4 4 
 2007 27 14 3 0 0 44 9 13 1 2 25 3+5 1 6 15 0+1 1 

b. Områda utanfor reservatgrensa (V-VIII). Delområde 16-21 blir beita av storfe. Frå 2005 er delområde, 17, 19 og 
20 rydda for kratt. 
 
 V. Aust for Torsvoll- VI. Sør for Ryan VII. Nord for Ryan VIII. Sør for 
 vegen (Hjort)  Haugen 

  14  15  16 Sum  17  18 18  19  20  21  22  23 Sum 24  25   27  28  Sum 30 31 Sum 
       V Ø             

1977         52 15 3 14 84     

1981              34 3 3 19 59 

1984              34 12 1 17 64 

1989              4 1   5 
1990         36 21 9  66 7 0  3 10 
1991     111 1 15 0 16 22 0  165 4 0   4 
1992 5 32 24 61 122 6  6 0 45 28 0  207 21 1   22 
1993 2 8 8 18 60 0  3 0 8 12 0  83 0 0 0 0 0 
1994 2 23 15 40 206 7  3 26 25 19 0 0 286 10 0 0 7 17 
1995 2 12 3 17 196 7  5 13 42 23 0 0 286 4 0 0 0 4 
1996 9 5 8 22 192 0 14 40 42 34 0 0 322 4 0 0 3 7 
1997 0 12 3 15 118 0  2 18 9 0 0 4 151 1 0 0 0 1 
1998 8 14 5 27 78 6  4 40 10 37 3 0 178 6 0 0 0 6 57  c 90 
1999 0 5 3 8 62 5 12 42 53 30 0 0 204 2 0 0 2 4 8  c 14 
2000 5 25 9 39 85 0 6 30 20 33 3 0 177 6 0 0 3 9 99 60 159 
2001 4 24 6 34 75 - * 2  23 23 36 1 0 168 4 0 0 1 5 75 61 136 
2002 5 19 4 28 55 - * 2 * 8 26 16 0 21 128 13 0 0 3 16 98 46 144 
2003 2 17 6 25 51 - * - * 17 17 30 0 15 130 3 0 0 1 4 65 52 117 
2004 2 16 0 18 61 - * - * 16 21 12 1 15 126 4 0 0 5 9 38 29 67 
2005 0 11 0 11 23 - * - * 3 23 21 1 9 80 1 0 0 2 3 6 20 26 
2006 4 53 1 58 82 - * - * 31 41 34 0 33 221 9 0 0 1 10 37 35 72 
2007 2 46 1 49 89 - * - * 14 19 38 0 19 179 3 0 0 2 5 65 39 104 
    
* Øydelagt av nydyrking. 

 
 
3 Produksjonsøkologiske studiar 
Slått av 50 prøveflater, dei fleste 12,5 m². Erlend Moen slo 4. august med ljå i følgjande lokalitetar (i pa-
rentes talet på prøveflater når det er fleire enn ei): 1(2), 2(3), 3(3), 4(2), 5(2), 8, 9, 10, 11, 12, 13, 14, 15(2), 
16, 17, 18, 20, 22, 33, 34, 36, 37, 38, 40(3), 50, 61, 63, 64, 65, 66, 67, 69(2), 70, 72(3), 74, 87,  301. 
Ferskvekt vart målt med bismar i felt. Stikkprøver (3 pr. prøveflate) vart samla inn og frose ned. Prøvene 
er seinare tørka og vegne og overjordisk planteproduksjon er rekna ut. 
 
4 Effektar av beite på tidlegare slåttemark 
Overvaking av vegetasjonsendringar etter opphør av beite i 50 faste prøveflater (dei fleste 0,25 m²). Dette 
inkluderer plantesosiologiske omanalysar av prøveflater og teljing av blomstrande individ hos 11 artar 
karplantar. Prøveflatene ligg langs fire profilar som går på tvers av reservatgrensa der det går eit høgt 
gjerde. Den eine halvparten av flatene ligg utanfor reservatet i eit område som vart hardt beita av storfe 
til 1991; etter dette korkje beite eller slått. Den andre halvparten av flatene ligg innanfor reser-vatet i eit 
område med ekstensiv skjøtsel (slått) eller utan skjøtsel. Profilane vart lagt ut i 1992, og tel-jing har vore 
gjennomført årleg sidan 1997. Prøveflatene vart omanalyserte i 1997 (Nilsen 1998), og 2004.  

Det er ein klar trend at suksesjonen etter opphør av beite går mot ein vegetasjon som liknar den rike 
slåttemyrvegetasjon på Sølendet. Det vil seie med lite berr jord og med eit større innslag av urter som 
gullmyrklegg (Pedicularis oederii) og orkidear, og mindre andel av til dømes gulstarr og duskull (Ca-
rex flava, Eriophorum angustifolium) enn kva som var vanleg ved beite. Talet på artar aukar. Opphør i 
bruken har og ført til at busker etablerer seg i det tidlegare beita området. 

5 Oppfølging av musegnag 
Faste prøveflater med mykje musegnag vart følgde opp, men det vart ikkje utført omanalysar.  
 
6 Klima og hydrologi 
 
6.1 Tele- og vasstandsnivå 
Telemålingane er manuelle og har vore utført sidan 2001 ved i alt 13 målepunkt (fig. 2). Dei viser klare 
skilnader frå år til år, og også effekten av slått. Frosten trengjer lenger ned i flater som nyleg er slått i høve 
til flater som ikkje er slått. Så langt er det målt djupast tele i 2001. Då vart det registrert frost ned til 25-35 
cm fleire stader. Også i 2003 var det noko tele, med frost ned til 10-15 cm fleire stader. I 2007 vart det 
registrert frost ned til 5-10 cm i flater som nyleg var slått (året før), og 3-4 cm i flater slått to år før. Dei 
andre åra viser registreringane lite eller ingen tele.  

Vasstandsmålingane baserer seg på både manuelle og automatiske (dataloggarar) målingar i totalt 52 faste 
prøveflater. Systematiske målingar har vore utført sidan 1999. I samband med at A. Lyngstad starta på sitt 
doktorgradsstudium vart det plassert ut fire nye sensorar for automatisk vasstandsmåling fordelt på tre 
dataloggarar i 2006. Totalt er det no utplassert sju sensorar fordelt på fem dataloggarar (fig. 2). 
Utplassering og vedlikehald av det nye utstyret vert gjort i samarbeid med Norges geologiske undersøk-
else (NGU).  

Det er stor variasjon i grunnvasstanden gjennom året og mellom år, spesielt vår og haust. Også her har 
slåtten betydning. Flater som nyleg har vore slått har jamt over høgare vasstand enn uslåtte flater. I 2007 
syner målingane at vasstanden var svært høg i månadsskiftet mai-juni, men svært låg seinare på forsom-
maren. I perioden 2.-6. juli var vasstanden meir enn 30 cm under bakken i fleire målepunkt (t.d. i lokali-
tetane 3 og 101). Før midten av juli steig vasstanden og heldt seg høg resten av sesongen med unntak av 
kortare periodar med låg vasstand kring 25. juli og 8. august.  
 
6.2 Vêrstasjonar 
I mars 2007 løyvde NTNU midlar til etablering av to automatiske vêrstasjonar. Desse vart monterte og 
sett i drift i løpet av sommaren og hausten 2007. Den eine vart sett opp i Sølendet naturreservat (fig. 2), 
den andre i Tågdalen naturreservat i Surnadal. Etableringa er gjort i samarbeid med Meteorologisk 
institutt (met.no), og stasjonane inngår i met.no sitt stasjonsnett. NTNU står som eigar av stasjonane, 
medan met.no tek seg av den daglege drifta og vedlikehaldet. Målingar av temperatur, nedbør, 
luftfuktighet og snødjupne vert avlest kvar time og sendt til met.no over mobiltelefonnettet. NTNU har 
fri tilgang til alle data. Det er utarbeidd ein eigen rapport om etablering og drift av vêrstasjonane 
(Lyngstad et al. 2008). 
 
Vêrstasjonen på Sølendet vil gi svært gode data på vêr og klima. Dette, saman med dei hydrologiske 
målingane og telemålingane vil gjere oss betre i stand til i klargjere samanhengar mellom plantedekket 
(ulike plantesamfunn, samansetjing, blomstringsfrekvens, produksjon m.m.) og viktige miljøfaktorar. 

Figur 2. Kart over Sølendet naturreservat som viser plasseringa av 7 grunnvassbrønnar (G) for automatisk 
registrering av vasstandsnivå, 13 telemål (T), vêrstasjon og fastmerka lokalitetar (små nummer). 

Prosjekt Sølendet – rapport for overvakingsprosjekt som omhandlar 
biologisk mangfald 
Ref.nr. 07040804 
 
 
Forureining 
Ikkje relevant 
 
 
Klimaendringar - mulige effektar på artane svartkurle, handmarinøkkel og haustmari-
nøkkel (Nigritella nigra, Botrychium lanceolatum, B. multifidum) og vegetasjonstypane 
ekstremrikmyr, lågurteng og rikkjelde 
Hovudtrugsmålet mot artar og vegetasjonstypar er gjengroing med busker og tre etter at den tradisjo-
nelle bruken tok slutt, og ikkje klima. Likevel kan eit varmare og våtare klima verke negativt inn, ved at 
gjengroinga aukar. Måling av produksjon i slåtteflatene har dei siste åra vist ein stigande trend. I mange 
av myrsamfunna viser målingane i 2007 dei høgste verdiane som er målt sidan årvisse målingar starta 
på slutten av 1970-talet.  
 
For svartkurle viser våre studiar mellom anna at auka nedbør haust og vinter har ein negativ effekt på 
blomstringa (Moen & Øien 2003). Eit varmare og våtare klima kan og vere eit trugsmål mot dei spesi-
elle plantesamfunna i kanten av og nedanfor dei mange rikkjeldene i reservatet som følgje av endra 
vassføring. 
 
 
Overbeskatning (tjuveri) av svartkurle (Nigritella nigra) 
Tjuveri av svartkurle frå reservatet vart dokumentert i 2001 og meldt til SNO. Minst 9 individ vart 
gravne opp og fjerna frå Nerlaua-engene (delområde 7 i tabell 3a). Nedgangen i talet på svartkurle på 
denne lokaliteten dei siste åra kan delvis henge saman med dette. Leveområda for arten er og truga av 
nydyrking utanfor reservatet (sjå nedanfor). 
 
 
Har endringar i kvaliteten på leveområde betydning for svartkurle, marinøklar, eks-
tremrikmyr og lågurteng? 
 
Svartkurle 
Sølendet naturreservat og områda rundt er eit av dei viktigaste leveområda i verda for den sterkt trua 
orkidéarten svartkurle (Nigritella nigra ssp. nigra). Populasjonen i Sølendet-området på om lag 3000 
eksemplar, utgjer omkring 1/3 av alle kjende eksemplar. Knapt halvparten veks innan reservatet. Her 
har skjøtsel med slått sidan tidleg på 1990-talet stabilisert populasjonen etter fleire år med kraftig ned-
gang på grunn av aukande gjengroing av leveområda. Like sør for reservatet, på eigedomen til Per 
Hjort, har populasjonsutviklinga vore stabil på dei areala som er beita av storfe gjennom mange år. 
Elles har populasjonen gått kraftig tilbake som følgje av gjengroing. Oppdyrking på Hjorts eigedom for 
nokre år sidan reduserte leveområda for svartkurle betydeleg. To delpopulasjonar vart øydelagt (18V og 
18Ø i tabell 3b) og ein delpopulasjon sterkt påverka (19 i tabell 3b). Dette er bakgrunnen for at det i 2004 
vart utarbeidd ein forvaltnings- og skjøtselsplan for leveområda for svartkurle innan eigedomen til Per 
Hjort (Øien & Moen 2005). Planen skal sikre dei kulturavhengige naturtypane i området mot 
gjengroing eller oppdyrking, og på den måten ta vare på populasjonen. Skjøtselen av området starta i 
2005, med fagleg tilsyn frå Vitskapsmuseet. Ei oversikt over økologien og utbreiinga til svartkurle 
(Nigritella nigra), og utviklinga på Sølendet er gitt i Moen & Øien (2003). 

Handmarinøkkel og haustmarinøkkel 
Det fins fire marinøkkelartar på Sølendet. Alle er tekne med i den siste norske raudlista (Elven et al. (red.) 
2006. Karplanter. – s. 155-175 i: Kålås et al. (red.) Norsk rødliste 2006. Artsdatabanken). Handmari-
nøkkel og haustmarinøkkel (Botrychium lanceolatum, B. multifidum) er sjeldne i Noreg, og på tilbakegang 
i reservatet som elles i landet. Grunnen er klart tilgroing av eit tidlegare lågvakse kulturlandskap som var 
påverka av slått og/eller beite av husdyr. Handmarinøkkel er ein sterkt truga art (EN) og veks i rik lågurt-
eng, og vi har lukkast i å auke talet på individ innan ein skjøtta lokalitet. Og vi vonar at dei skjøtselstiltaka 
som er sett inn fleire stader dei siste åra vil berge, og kanskje auke talet på individ. Haustmarinøkkel 
derimot, veks i fattigare engvegetasjon, i område der vi ikkje har sett inn skjøtsel. Dei siste åra har vi 
overvaka alle kjende individ, og dessverre har arten (som er sårbar (VU) og fredlyst) gått sterkt attende. I 
dei siste åra har talet på individ på Sølendet halde seg kring 15. For denne arten er det naudsynt med god 
oppfølging, og vi vurderer spesielle skjøtselstiltak i åra framover. 
 
Rikmyr og lågurteng 
Sølendet har store areal av dei truga vegetasjonstypane ekstremrikmyr, flekkmure-sauesvingeleng og 
skogstorkenebb-ballblomeng (jf. Fremstad, E. & Moen, A. (red.) 2001. Truete vegetasjonstyper i 
Norge. - NTNU Vitensk.mus. Rapp. Bot. Ser. 2001-4). Hovudtrugsmålet mot desse er gjengroing med 
busker og tre som følgje av at den tradisjonelle bruken har tatt slutt. 
 
Slått 
På Sølendet blir ca. 1000 daa ekstremrikmyr og 130 daa lågurteng halde i hevd gjennom slått med to-
hjulstraktor. Effektane av slåtten blir følgd nøye. Generelle effektar av regelmessig slått er: 

 Reduksjon av busker (t.d. dvergbjørk og vier) og lyngvekstar (t.d. blåbær). 
 Mindre dødt plantemateriale (strø) på bakken.  
 Redusert andel av urter, auka andel av grasvekstar. 
 Auke for nedliggande, teppedannande mosar (t.d. myrstjernemose og engkransmose) men til-

bakegang for oppreiste og tuedannande mosar (t.d. torvmosar). 
 Ei rekkje konkurransesvake artar, t.d. fjellplantar som sotstarr, kastanjesiv og trillingsiv, blir 

vanlegare fordi konkurrentane blir haldne nede. 
 Artar med vekstpunktet eller mykje av biomassen nær bakken (dei fleste grasvekstane og artar 

med rosettvekst som følblom og fjellfrøstjerne) blir lite påverka. Desse får dermed eit fortrinn og 
aukar ved regelmessig slått.  

 Grasarten blåtopp blir derimot sterkt redusert da vekstpunktet ligg høgare enn hos dei andre grasa 
og lett blir skada. 

 Blomstringsfrekvensen endrar seg gjerne parallelt med førekomsten. Artar som blir hemma av 
slått (t.d. tyrihjelm og blåtopp) blomstrar mindre, medan dei som blir fremma (t.d. gulstarr, 
breiull og særbustarr) blomstrar meir. 

 Dei fleste orkidéartane blir kraftig redusert av hyppig slått. Størst orkidéblomstring dei første åra 
etter avslutta slått, men tiltakande gjengroing gir nedgang i blomstringa etter ei tid. Moderat slått 
vil derfor fremme både førekomst og blomstring.  

 
Beite 
Suksesjon etter beite blir følgd i eit lite, inngjerda område like utanfor reservatet som vart beita av kalv 
(NRF) frå 1976 til 1991. Elles har bruken vore som på resten av Sølendet. Våre undersøkingar viser at 
beiting har sterk effekt på open rikmyr som tradisjonelt har blitt brukt til slått. Trakket frå dyra legg berr 
jordoverflata og skadar vegetasjonen, og på den måten blir artstalet redusert. Artane som lir er typiske 
artar frå open rikmyr (t.d. blåtopp, bjønnskjegg) og mange urter (t.d. brudespore, følblom, 
gullmyrklegg). Konkurransesvake artar (t.d. skogsiv, tunrapp), mange grasvekstar (t.d. særbustarr, gul-
starr og duskull) samt artar som myrsnelle og myrsaulauk blir favoriserte. Sidan beitinga vart avslutta i 
1991 har suksesjonen gått mot ein vegetasjon som liknar ubeita rikmyrvegetasjon. Det vil seie med lite 
berr jord og med eit større innslag av urter som gullmyrklegg og orkidear, og mindre andel av til døm-
es gulstarr og duskull enn kva som var vanleg ved beite. Talet på artar har auka. Opphør i bruken og 
ujamn overflate grunna trakkskader har og ført til at busker har etablert seg i det tidlegare beita 
området. 

Framande artar – funn og førekomst 
Ingen funn 
 
 
Funn av raudlisteartar 
Dei fleste av raudlisteartane på Sølendet er funne fleire stader i reservatet. I staden for å oppgi fleire 
funnstader er stadfestinga oppgitt som eit større område. 
 
Karplantar Tracheophyta Stadfesting (WGS84) 
Fjellmarinøkkel Botrychium boreale PQ 453-464, 533-542 
Handmarinøkkel Botrychium lanceolatum PQ 459-465, 533-535 
Marinøkkel Botrychium lunaria PQ 441-464, 528-544 
Haustmarinøkkel Botrychium multifidum PQ 461-464, 534-536 
Huldrestarr Carex heleonastes PQ 441-461, 533-545 
Eng- og blodmarihand Dactylorhiza incarnata coll. PQ 441-459, 525-548 
Bakkesøte Gentianella campestris PQ 441-464, 528-544 
Bittersøte Gentianella amarella PQ 441-464, 533-544 
Brudespore Gymnadenia conopsea PQ 441-459, 525-548 
Svartkurle Nigritella nigra PQ 448-466, 519-538 
Kvitkurle Pseudorchis albida PQ 442-459, 534-546 
 
Det er påvist minst 12 krysningar mellom orkidéartar på Sølendet, fleire av desse er heilt klart svært 
sjeldne, og nokre er og nye for vitskapen (i følgje Elven 2005): Coeloglossum viride x Dactylorhiza 
fuchsii, Coeloglossum viride x Dactylorhiza maculata, Dactylorhiza fuchsii x Gymnadenia conopsea, 
Dactylorhiza incarnata ssp. cruenta x Gymnadenia conopsea. 
 
Mosar Bryophyta Stadfesting (WGS84) 
Nerveklo Drepanocladus sendtneri PQ 463, 535 
Torvflik Lophozia laxa PQ 444, 527 
Snøgulmose Pseudocalliergon angustifolium PQ 460-463, 533-535 
Sagtrompetmose Tayloria serrata PQ 441-464, 525-548 

Vedlegg B. Skjøtsel av leveområder for svartkurle sør for Sølendet 
naturreservat, Røros 

 



 

 31



 

 32

Vedlegg C. Samla oversikt over litteratur om Sølendet naturreservat 
Lista omfattar totalt 112 publikasjonar, av desse er 103 utarbeidd ved Vitskapsmuseet. Oversikt over 
arbeid fram til og med 2005 er gitt i Moen & Øien (2006b), som og grupperer arbeida i fire kategoriar: 10 
avhandlingar; 35 vitskaplege publikasjonar; 51 rapportar, kart og populærartiklar; 10 andre (ikkje-bota-

